АХБОРИ МАЉЛИСИ ОЛИИ ЉУМЊУРИИ ТОЉИКИСТОН

№7/06

ЌОНУНИ ЉУМЊУРИИ ТОЉИКИСТОН
Дар бораи ѓалла   

(Ахбори Маљлиси Олии Љумњурии Тољикистон  с. 2006, №7, мод. 348)

Ќонуни мазкур муносибатњоеро, ки дар раванди истењсол, тозакунї, нигоњдорї ва фурўши ѓалла, идоракунии сифати ѓалла ва тайёр кардани ѓаллаи озуќаворї, маводи ему хошоки чорво, парранда ва тухмї дар Љумњурии Тољикистон ба миён меоянд, танзим менамояд.

БОБИ 1

МУЌАРРАРОТИ УМУМЇ

Моддаи 1. Мафњумњои асосї
Дар Ќонуни мазкур мафњумњои асосии зерин истифода шудаанд:

-ѓалла –њосили зироатњои хўшадор, лўбиёї ва равѓандор, ки ба маќсадњои хўрокворї, тухмї, ему хошоки чорво, парранда ва техникї истифода мешаванд;

-истењсоли ѓалла- маљмўи чорабинињои агротехникие, ки барои парвариши ѓалла равона карда шудааст;

-ѓаллаи озуќаворї- ѓаллае, ки ба маќсади хўрокворї истифода бурда мешавад;

-ѓаллаи тухмї -ѓаллае, ки аз рўи сифат ва навъњо људо карда шудааст ва ба маќсадњои кишт кардан истифода бурда мешавад;

-ѓаллаи маводи ему хошок-ѓаллае, ки барои хўроки чорво ва паррандањо истифода бурда мешавад;

-бехатарии озуќаворї-њолати иќтисодиёт, аз љумла комплекси агросаноатии он, ки бо захирањои дахлдор, иќтидор ва кафолатњо таъмин карда шудааст, новобаста аз шартњои дохилї ва берунї, ки зимни он талаботи ањолї ба маводи хўрокворї мутобиќи меъёрњои физиологии ѓизо ќонеъ гардонида мешавад;

-захирањои давлатии ѓалла –захирањои давлатии ѓалла, ки бо маќсади таъмини бехатарии озуќаворї ва иљрои ўњдадорињои давлатї, инчунин барои њимоя ва танзими бозори ѓалла пешбинї карда шудаанд;

-сифати ѓалла – маљмўи хосиятњои истеъмолии ѓалла, ки мутобиќати онро ба талаботи стандартњои давлатї, шартњои техникї, меъёрњои санитарї, байторї, фитосанитарї, гигиенї ва дигар њуљљатњои меъёрї муайян менамояд;

-сертификати сифати ѓалла- њуљљатест, ки мутобиќати сифати ѓалларо ба талаботи стандартњои давлатї тасдиќ мекунад;

-корхонаи ќабули ѓалла- шахси њуќуќие, ки ба амбори ѓалла (элеватор, пункти ќабули ѓалла), ки дар онњо ѓалла нигоњ дошта мешавад, њуќуќи моликият дорад;

-нигоњдории ѓалла- маљмўи технологии хизматрасонї дар амбори ѓалла (элеватор, пункти ќабули ѓалла), ки он аз ќабул карда гирифтани ѓалла, дар тарозу баркашидан, хушконидан, тоза кардан, нигоњ доштан ва интиќоли онро дар бар мегирад.

Моддаи 2. Ќонунгузории Љумњурии Тољикистон дар бораи ѓалла
Ќонунгузории Љумњурии Тољикистон дар бораи ѓалла ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон ва санадњои њуќуќии байналмилалие, ки Љумњурии Тољикистон онњоро эътироф кардааст, иборат аст.

Моддаи 3. Маќсад ва вазифањои ќонунгузорї дар бораи ѓалла
1.Ѓалла сарвати миллии Љумњурии Тољикистон буда, яке аз омилњои асосии устувории иќтисодиёти он мебошад.

2.Маќсади ќонунгузорї дар бораи ѓалла кам кардани вобастагии истеъмолкунандагони мамлакат аз бозори берунии ѓалла бо роњи дар мамлакат тараќќї додани ѓаллакорї ва коркарди мањсулоти ѓаллагї дар ташаккул ва инкишоф додани соња, фароњам овардани муњити мусоиди њуќуќї, иќтисодї ва ташкилї барои истењсолкунандагони мањаллї мебошад.

3.Вазифаи ќонунгузорї дар бораи ѓалла аз муќаррар кардани ќоидањои умумии истењсоли ѓалла, танзими бозори ѓалла ва таъмини сифати мањсулоти ѓаллагї иборат аст.

Моддаи 4. Объектњо ва субъектњои фаъолияти ѓаллакорї
1.Объектњои фаъолияти ѓаллакорї – њама намуди мањсулоти ѓаллагї, воситањои техникии коркарди замин, воситањои технологї, ки дар њамаи марњалањо ба ин ё он шакл дар робитаанд, инчунин маводи ёрирасони табиї ва сунъие, ки дар фаъолияти ѓаллакорї истифода мешаванд.

2.Субъектњои фаъолияти ѓаллакорї шахсони воќеї ва њуќуќї мебошанд, ки бо истењсол, тайёркунї, нигоњдорї, кашондан, фурўш, воридот ва содироти мањсулоти ѓаллагї машѓуланд.

БОБИ 2

ИДОРАКУНЇ ВА ТАНЗИМИ ДАВЛАТИИ БОЗОРИ ЃАЛЛА

Моддаи 5. Маќсади идоракунии давлатии бозори ѓалла
Маќсади идоракунии давлатї ва танзими бозори ѓалла аз инњо иборат аст:

-таъмини бехатарии озуќаворї;

-васеъ кардани бозори фурўши ѓалла;

-таъмини сифати ѓалла;

-таъмини вазъи бехатарии фитосанитарї;

-мувофиќ гардондани сохтори истењсоли ѓалла бо назардошти шароити табиию иќлимї ва вазъи бозор, такмил додани технологияи истењсол, нигоњдорї ва фурўши ѓалла;

-бартараф кардани камчинии эњтимолии хўрока дар чорводорї ва паррандапарварї дар доираи њаљми захирањои давлатї;

-ташаккул додани сиёсати маблаѓгузорї, ќарзї, андозї ва гумрукї дар истењсоли ѓалла. 
Моддаи 6. Шаклњои танзими давлатии бозори ѓалла
Бозори ѓалла аз тарафи давлат бо роњњои зерин танзим гардонда мешавад:

-сертификатонии ѓалла мутобиќи ќонунгузории Љумњурии Тољикистон;

-назорат ба фаъолияти лабораторияњои аккредитатсияшудаи экспертизаи сифати ѓалла;

-ташаккул додани захирањои давлатии ѓалла ва назорат ба њаљму сифати онњо;

-маблаѓгузории давлатї ба чорабинињои муњофизат ва карантини растанињо;

-назорати риояи талаботњои махсус аз љониби корхонањои ќабули ѓалла нисбати ќоидањои нигоњдории ѓалла.

Моддаи 7. Салоњияти Њукумати Љумњурии Тољикистон
Њукумати Љумњурии Тољикистон салоњият дорад, ки:

-барномаи давлатии ѓалла-барномаи инкишофи бозори ѓалла ва истењсоли ѓаллаи Љумњурии Тољикистонро тањия ва амалї намояд;

-барномањои кўмаки давлатии истењсоли ѓалларо тасдиќ кунад, барои љалб намудани маблаѓгузорї шароити мусоид фароњам созад ва барои инкишофи бозори ѓалла ва нигоњ доштани устувории он чорањо андешад;

-њаљм, сохтор, ќоидањои ташкил, нигоњдорї ва истифодаи захирањои давлатии ѓалларо тасдиќ намояд;

-вобаста ба амалиёти ѓалла созишномањои байнињукуматї бандад.

Моддаи 8. Воридот ва содироти мањсулоти ѓаллагї
1.Аз давлатњои хориљї ба Љумњурии Тољикистон ѓаллае метавонад ворид карда шавад, ки дар фењристи давлатї ба ќайд гирифта шуда, бо тартиби дахлдор сертификати мутобиќат ё шањодатномаи эътирофи онро дошта бошад.

2.Мањсулоти ѓаллагие, ки сертификати дахлдори дар њуљљатњои меъёрии амалкунандаи Љумњурии Тољикистон пешнињодшударо надорад, ба ќаламрави Љумњурии Тољикистон мумкин аст танњо бо тартиби муќарраркардаи ќонунгузорї барои намоишгоњњо, бо маќсади тадќиќот ва гузаронидани санљиш ворид карда шавад.

3.Содироти мањсулоти ѓаллагї бо тартиби муќарраркардаи санадњои меъёрии њуќуќии Љумњурии Тољикистон ва санадњои њуќуќии байналмилалие, ки Тољикистон онњоро эътироф кардааст, амалї гардонда мешавад.

БОБИ 3

ДАСТГИРИИ ДАВЛАТИИ ИСТЕЊСОЛ ВА ФУРЎШИ ЃАЛЛА
Моддаи 9. Шаклњои дастгирии давлатї
Бо маќсади таъмин кардани устувории бозори ѓалла давлат шаклњои зерини дастгирии истењсол ва фурўши ѓалларо амалї мегардонад:

-таъмини хољагињои махсуси тухмипарварї бо тухмњои суперэлита ва элита барои истењсолкунандагони ѓалла бо тартиби муќаррарнамудаи Њукумати Љумњурии Тољикистон;

-људо кардани маблаѓ аз буљети давлатї барои чорабинињои карантинї ва муњофизати растанињо;

 -хариди ѓалла барои захирањои давлатии ѓалла;

-аз захирањои давлатї ќарз додани тухмї ба молистењсолкунандагони кишоварзї;

-ба маблаѓ таъмин намудани чорабинињои мелиоративї, механикї ва техникї дар доираи барномањои давлатї;

 -бо маблаѓ таъмин намудани барномањои тадќиќоти илмии селексия, тухмипарварї ва нигоњдории њосилхезии хок;

-мусоидат барои љорї кардани технологияњои нави истењсол ва нигоњдории ѓалла.

Моддаи 10. Захирањои давлатии ѓалла
1.
Захирањои давлатии ѓалла аз инњо иборатанд:

–захирањои давлатии ѓаллаи озуќаворї;

–захирањои давлатии ем;

-захирањои давлатии ѓаллаи тухмї;

-захирањои давлатии фурўши ѓалла;

-захирањои давлатии эњтиётї (ё амниятї).

2.Захирањои давлатии ѓалла аз њисоби истењсоли дохилї ва воридот ташкил меёбанд.

3.Захирањои давлатии ѓалла моликияти Љумњурии Тољикистон мебошанд.

4.Тартиби ташкил, нигоњдорї, навкунї, љойивазкунї ва истифодабарии захираи давлатии ѓалларо Њукумати Љумњурии Тољикистон муайян менамояд.

БОБИ 4

КОРХОНАЊОИ ЌАБУЛИ ЃАЛЛА
Моддаи 11. Таъиноти корхонањои ќабули ѓалла
1.
Корхонањои ќабули ѓалла амбори моли истифодаи умумї шуморида мешаванд.

2.
Хизматрасонї оид ба нигоњдории ѓалла аз љониби корхонањои ќабули ѓалла дар асоси шартнома анљом дода мешавад.

3.
Корхонањои ќабули ѓалла фаъолияти худро оид ба нигоњдории ѓалла мутобиќи талаботи тахассусї ба роњ мемонанд.

Моддаи 12. Вазифањои корхонањои ќабули ѓалла
Корхонањои ќабули ѓалла вазифадоранд, ки:

-тартиби нигоњдории ѓалла, инчунин чорабинињоеро, ки нигоњдории њаљму сифати ѓалларо мутобиќи санадњои меъёрии њуќуќии бо тартиби муќаррарї тасдиќшуда таъмин менамоянд, риоя кунанд;

-дар њолати зарурї ѓалларо барои санљиш бо тартиби муќарраршуда интихоб карда гиранд;

-харољоти корхонањои ќабули ѓалларо барои нигоњдории ѓалла мутобиќи шартнома љуброн кунанд.

БОБИ 5

СИФАТИ МАЊСУЛОТИ ЃАЛЛАГЇ
Моддаи 13. Таъмини сифати мањсулоти ѓаллагї
Сифати мањсулоти ѓаллагї ба усулњои зерин таъмин карда мешавад:

-бамеъёрдарории талаботи сифати мањсулоти ѓаллагї;

 -арзёбии сифати мањсулоти ѓаллагї ва баќайдгирии давлатии гигиении он;

-сертификатонии мањсулоти ѓаллагї;

-назорати давлатї ба сифати мањсулоти ѓаллагї.

Моддаи 14. Бамеъёрдарории талаботи сифати мањсулоти ѓаллагї
1.
Бамеъёрдарории талаботи таъмини сифати мањсулоти коркарди ѓалла бо тартиби бамеъёрдарории талаботи сифат ва бехатарии мањсулоти хўрокворї анљом дода мешавад.

2.
Бамеъёрдарории таъмини сифати ѓалла аз муайян кардани стандартњо ва талаботе иборат мебошад, ки шароити истењсолот, тайёркунї, ба дараљаи сифатнокї расонидан, кашондан, нигоњдорї, коркард ва фурўши намудњои гуногуни ѓалларо танзим менамояд.

3.Риояи тартиби бамеъёрдарории талаботи таъмини сифати мањсулоти ѓаллагї барои њамаи субъектњои фаъолияти ѓаллакорї њатмї мебошад.

Моддаи 15. Арзёбии сифати мањсулоти ѓаллагї ва баќайдгирии давлатии гигиении он
1.
Сифати мањсулоти ѓаллагї дар лабораторияњои махсус бо тартиби муќарраргардида аз рўи методикаи ягона арзёбї карда мешавад.

2.
Таркиби мањсулоти ѓаллагї, ки дар Љумњурии Тољикистон истењсол мешавад ё ба љумњурї ворид мегардад, аз рўи нишондињандањои кимиёвї, биологї, токсикологї ва радиологї тањлил ва арзёбї карда мешавад.

3.
Мањсулоти коркарди ѓалла аз љониби маќомоти дахлдор дар фењристи давлатї низ аз ќайди гигиенї гузаронида мешавад.

Моддаи 16. Сертификатонии мањсулоти ѓаллагї
1.
Ба мањсулоти ѓаллагї, ки аз рўи нишондињандањои сифат арзёбї шудааст, инчунин ба мањсулоти коркарди ѓаллае, ки аз ќайди давлатии гигиенї гузаштааст, сертификатњои сифати ѓалла дода мешаванд.

2.
Ќоидањои сертификатонии мањсулоти ѓаллагї бо санадњои меъёрии њуќуќии Љумњурии Тољикистон танзим ва аз тарафи маќомоти ваколатдори Њукумати Љумњурии Тољикистон назорат карда мешаванд.

Моддаи 17.Назорати давлатї ба сифати мањсулоти ѓаллагї
1.Маќсади назорати давлатї ба сифати мањсулоти ѓаллагї аз  љониби шахсони воќеї ва њуќуќї риоя шудани стандартњо ва талаботе мебошад, ки истењсол, тайёркунї, нигоњдорї, кашондан, фурўш, воридот ва содироти мањсулоти ѓалларо танзим менамояд.

2.Тартиби ташкил ва фаъолияти назорати давлатиро ба сифати мањсулоти ѓаллагї Њукумати Љумњурии Тољикистон муайян мекунад.

БОБИ 6

МУЌАРРАРОТИ ХОТИМАВЇ

Моддаи 18. Љавобгарї барои вайрон кардани Ќонуни мазкур
Шахсони воќеї ва њуќуќї барои вайрон кардани Ќонуни мазкур мутобиќи ќонунгузории Љумњурии Тољикистон ба љавобгарї кашида мешаванд.

Моддаи 19. Тартиби мавриди амал ќарор додани Ќонуни мазкур 
Ќонуни мазкур пас аз интишори расмї мавриди амал ќарор дода шавад.

Президенти Љумњурии Тољикистон 

